
Парламенттегі кҿші-қон жҿніндегі комиссияның тҿрағасы едім. Бҧл сҿз маған майдай 

жақты. 

Сол ҽңгіме бҥгін санамды жаңғырып тҧр. Жыландар кҿші-қонымен қазақтар кҿші-

қонынан ҥндестік тапқан Ҽбіш ағаның қасиеті ҧмытыла ма! 

Ҽбіш аға Кекілбаев дҥние салған кҥннің ертеңіне Клара жеңгемізге келіп кҿңіл 

айттым. Ҽбекеңнің кабинетінде отырдым. Аппақ жиһазды ҥй екен. Сол тҥні Ҽбіш ағамның 

ҥйі тҥсіме кірді. Ақ жиһаздардың іші гауһар тастарға толып тҧр екен. Шырақ жанып тҧр. 

«Ҽбекемнің жаны пейіштің тҿрінен орын алған екен ғой деп» ҽрі мҧңданып, ҽрі қуанып 

ояндым. 

 

Жер-Ананың ең сҥйікті перзенті, 

Осалсың деп айта алады маған кім?! 

Менің ізім – жердің бҥкіл келбеті, 

Ажырамас дҥниенің адамымын! –  

 

деп жазып еді Ҽбіш аға. Расы сол. Ол қазағының ҧлы, ҧлтының мақтанышы, ҿз халқының 

жҥрегінде қалған ҧлы қаламгер! 

 

 

 

ШЕШУШІ КЕЗЕҢ ШЕЖІРЕСІ 

 

Ж. Дәдебаев,  

Ҽл-Фараби атындағы Қазақ ҧлттық университетінің профессоры,  

филология ғылымдарының докторы 

 

  Халықтың ҿз бостандығы мен тҽуелсіздігі ҥшін жҥргізген кҥресі, осы жолдағы 

жеңістері мен жеңілістері тҥрлі ҽн-жырлардың, кҥйлердің, тарихи эпостардың тууына негіз 

болғаны белгілі. Алғаш халық ішіндегі ҿнер адамдарының шығармашылығы арқылы кҿпке 

тарап, кең танылған бҧл сипаттағы ҥлкен оқиғалар бҥгінгі ҽдебиетіміздің де басты 

тақырыптық желілерінің біріне айналып отыр. Аталған бағыттағы шығармаларда халық 

ҿміріндегі ең бір елеулі, тарихи маңызы жоғары оқиғалар, сыртқы шапқыншыларға қарсы 

тҽуелсіздік ҥшін кҥрес, мҥдделес ҧлттармен ҿзара достық қарым-қатынастардың қалыптасу, 

даму жолдары кең кҿрініс тапты. Ҽсіресе, Қазақстанның Ресейге қосылуының ҽлеуметтік 

алғы шарттары мен тарихи мҽнін халыққа кҿркем шығармашылық арқылы жеткізу ісінде 

айтарлықтай нҽтижеге қолымыз жетті. Қазақстанның Ресейге қосылуы , орыс жҽне қазақ 

халықтарының қарым-қатынасы хақында бҥгінге дейін ірілі-уақты бірнеше шығармалар 

жарық кҿрді. І. Есенберлин, Ҽ. Ҽлімжанов, Т. Ахтанов, Қ. Бекхожин, А. Сергеев жҽне С. 

Сматаев секілді жазушыларымыздың шығармалары бҧл тақырып аты едҽуір тҧсқа дейін 

тереңдетіп, дамыта тҥсті. Енді, міне, оқырман қолына осы ірі тарихи оқиға туралы тағы бір 

роман, дҽлірек айтсақ, кҿп томды ҥлкен шығарманың бірінші романы тиді.  

Белгілі жазушы Ҽ. Кекілбаевтың тарихи проза саласында бірнеше шығармалар 

жазғаны, оларды оқырмандардың, сыншылар мен ҽдебиет зерттеушілердің жылы 

қабылдағаны кҿпке мҽлім. Қаламгердің «Дала балладалары» кітабына енген тарихи 

шығармалары одақ кҿлемінде де жоғары бағаланды. Одан бергі тҧста автор «Аңыздың 

ақыры» атты романын ҧсынды. Аталған шығармалардың кҿркемдік деңгейі, мазмҧн тереңдігі 

автордың жазушылық ҿнерінің жетілу, кемелдену ҥстінде екендігін кҿрсеткен-ді. Ал 

«Ҥркер» деп аталатын жаңа романы Ҽбіш Кекілбаевтың шығармашылығындағы елеулі кезең 

болып табылатыны анық.  

«Ҥркер» заман шындығын, адам сырын кеңінен, тереңнен толғайтын кең қҧлашты 

кҥрделі роман қатарына жатады. Ҽ. Кекілбаев ҥлкен эпостың осындай кҥрделі тҥріне 

лайықты басты қаһарманды да сҽтті таңдаған. Белгілі тарихи дҽуір мен тарихи оқиғалардың 

ең бір ҿзекті, мҽнді сипаттарын, саяси ҽлеуметтік барша қыры мен сырын ҿз ойы, ҿз 

сҿзімененн ҿткізуге, дҽуірдің ең басты оқиғасында бірінші роль атқаруға  мҽжбҥр болған, сол 

ҥшін маңындағылардың жаулық, қастандықтарына ҧшыраған, қарақан басының қамы мен 

халық мҥддесі дҽуір ааымының беталысына қарай ойламаған тҧста келісім тауып, ҿзара 

жарасып кеткен. Ҽбілқайыр тҧлғасы жазушыға ҿткене тарих қойнауындағы толып жатқан 

қоғамдық қҧбылыстарды қопарып кҿрсетуге мҥмкіншілік берген. Бҧл тҧрғыдан алғанда, 

«Ҥркер» қазақ ҽдебиетіндегі кең қҧлашты роман дҽстҥрін жалғастырушы болып табылады.  

Роман Ҽбліқайыр ханның орыс еліне жіберген ҿз елінісінен хабар кҥткен кҥпті ой, 

дҥдҽмал кҥйін суреттеуден басталады. Елшіден хабар келгенше ханның ойына ҿткен кҥндер 

оқиғаларының нешебір тізбегі келіп, нешебір тізбегі кетеді. Бҧл екі ортада оның кенжеден 

шыққан кішік кҥйінен бастап, тҽж бен таққа дейінгі шытырманды, кҿп сатылы жолы жҽне 

қазіргі жҽй-кҥйі тҥгел кҿрініс берген. Қазақ даласына алғаш аяқ басқан елші Тевкелевтің 

арғы мен бергіні қатар қозғаған ойлары арқылы да Россия саясатының Орта Азия мен 

Қазақстанға қатысты кейбір бағыттарының беті ашылды, біраз тарихи шындықтың сыры 

анықталды.  

Жазушы Ҽбілқайырдың ішкі жҽне сыртқы ҽрекеттерінің баршасын терең тҥбінен 

қозғап, ҽрбір қимыл-ҽрекеттің ҽлеуметтік, психологиялық алғы шарттарын, мотивтерін 

типтік жағдайға орай мейлінше шынайы кҿркемдік формада ашып отырады. Оның ҥстіне 

автор Ҽбілқайыр ҽркеттерінің қай-қайсысын да ҿзара тығыз сабақтастыра, байланыстыра 

отырып, оның характерінің біртіндеп ашылып, сатылып жетілуін кҥрделі процесс ретінде 

суреттеген.  

Жылқы жҥріп жол бағып, іштен тынып, ой бағып дағдыланып қалған Ҽбілқайыр 

қанша бой тасалап, алыс мҧратына бопсалап қана кҿз салғанымен, іске де, сҿзге де мығым, 

ағалық жол басқаныкі болғанымен, ойының саралығы, ісінің даралығы жағынан бҧл ҿзге 

сҧлтандардан ҽлдеқайда ҥстем, биік. Ол ҿзінің осы қасиетін жіті танып, біліп қана қоймайды, 

сол қасиетін ҿзгенің де, ҽсіресе, сҿз алса тілінің даруы, іс қылса қолының қаруы асық, 

тыңдай да, тыңдата да білетін тура билердің, ауыл ақсақалдарының, батырлардың да кҿзіне 

кҿлденең тартып, мойындата біледі. Ҽ дегенде, ол Мҽті би алдында ҽділ, қҧралайды кҿзге 

атқан мерген деген атқа иеленеді. Одан беріде, жау мергеніне қарсы жалаңдап шығып, 

жеңіске жеткенде, «мерген», «ҽділетті» деген қасеттерінің ҥстіне «батыр» деген қадірі басым 

жҽне бір мҽнді атақ қосылады. Кейінгі тҧстардағы жасаған кейбір ҽрекеттері де діттеген 

жерден шығарады оны. Ақырында, мерген десеңіз – мерген, батыр десеңіз – батыр, ақылды 

десеңіз – ақылды, ҽділ десеңіз - ҽділ, сегіз қырлы бір сырлының дҽл ҿзі болып шыға келеді. 

Олай болса, ҽрине, хандыққа да, сардарлыққа да сол лайықты.  

Ҽбілқайыр ҿзінің ірі іс-қимылымен билердің, ру басыларының кҿзіне шалынып, реті 

келсе, кҿңілінде де қалуын мақсат етеді жҽне ол мақсатына жету жолында оңтайлы жол да 

таба біледі. Ҿзің ел билігіне араласушы, қол бастаушы беделді тҧлғаларға толық танытып 

алғаннан кейін, Ҽбілқайыр енді олардың біразын ҿзіне біртіндеп борыштар, қарыздар етудің 

жолын қарастырады. Алдына арыз айта келген арғынның бір топ биін Жҽнібекке, Жҽнібекті 

ҿзіне борышты етуі, сол арқылы тҧтас арғынды ҿз қабағына қарату айласы Ҽбілқайыр 

ойының осындай бҧлтарысы, бҧқпасы кҿп, шиырлы сипатын танытады. Оның бҧл тҧстағы 

мақсаты – «Ҽйтеуір Жҽнібек еліне айдарынан жел есіп, риза болып барса болды. Ҽйтеуір 

бҧдан былай оның аты аталғанда, елеңдеп тҧрса болды.» Міне, Ҽбілқайыр іргелі мақсатқа 

қол созғанда, осы секілді ҽрекеттермен де кҿп нҽрсені ҧтуға болатындығын дҽл таниды.  

Романда Ҽбілқайырдың ҿз қоластындағы халық қамын ойлап-толғануы жҽне бҧл ой-

толғаныстардың оны Ресеймен жақындасу туралы тҧжырымға алып келуі – бҽрі дҽлелдеді, 

ҽсерлі суреттеледі. Хан образын аздап жарық сҽуле тҥсіретін де оның осы бағыттағы ойлары 

мен іс-ҽрекеттері. Ел тағдырын, халық тыныштығын ойлайтын ҽміршінің қай-қайсысы да 

қиын-қыстауда осы жолды таңдаған. Ҽбілқайыр да осы бағытты қалады. Мҧның ҿзі ханның 

сыртқы саясаттағы біліктілігі мен алғырлығының белгісі деуге лайықты. Егер жазушы 

шығармада Ҽбілқайыр тек қана ҿз билігін арттыруды, жауыққан сҧлтандарға қарсы кҥресте 

Ресей патшалығына сҥйенуді ойлағандықтан ғана осындай жолды қалады деген кҿзқарасты 

басым ҧстанар болса, онда хан бейнесі ҧсақтап, жҥдеу шыққан болар еді. Автор ханның 

Ресей қарамағына енуін тек оның ішкі есебімен ғана емес, хандықты қоршаған елдермен 

саяси қатынастың бағыт-бағдарымен, соның ҽсерімен де тҥсіндіреді. Хан орыс патшалығына 

арқа сҥйеу арқылы сыртқы жауларының шапқыншылық қаупінен ғана қҧтылып қоймай, 

сонымен қатар ҿз ортасында хандық тҧғырын нығайта тҥсуді кҿздеді. Бҧл жерде ханның 

жеке тілек-мҧраттары мен халық мҥддесі белгілі дҽрежеде қабысып кетеді. Романда 

Ҽбілқайыр хан тҧлғасына, жаратылысына тҽн осындай екі жақты фактордың екеуі де 

кҿркемдік шешімімен орынды тапқан.  

Тарихи тақырыпқа жазылған кҿркемдік-идеялық сапасын анықтауда жазушының 

тарихи нақты деректерді игеруінің мазмҧндылығының, суреткерлік қағидасының 

мҽнділігінің алатын орны ерекше. Ҽсіресе, басқыншы жауға қарсы кҥресте ерлігімен, 

жанқияр батырлығымен кҿзге тҥскен  халық ҿкілдері, батырлар туралы деректерден 

пайдаланылу мҽнеріндегі шынайылық сырды танытудың маңызы зор.  

Қазіргі тарихи романдар да тҥрліше пайдаланылып осындай деректердің бірі Сіргелі 

Елшібек батыр туралы. Ш. Уҽлихановтың айтуы бойынша, Абылайдың қалмақтармен бір 

соғысында қалмақтың қорам мылтықты бір мергені жол бойындағы бір ҥңгірде бекініп алып, 

қазақ қолын ҿткізбей қояды. Небір батырлар қарсы шапқанымен, қалмақ мергені бҽрін де 

атып тҥсіре береді. Бір кезде, Сіргелі Елшібек батыр шығып, боз-бауыр сҽйгҥлігімен ақырын 

жортып кетеді. Елшібек жау мергенін ҿлтіріп, қолға жол ашады. Кейін жолдастары мҧның 

мҽнісін сҧрағанда, Елшібек айтады, «Қалмақ менің астымдағы атымды олжа еткісі келді де, 

мені ҿзіне жақын келтіріп атпақ болды. Сҿйтіп тҧрғанда, мылтығының білтесі жанып кетті. 

Қҧлағын басқанда от алмай қалды. Екінші рет тҧтатқанша мен оның ҿзіне шауып ҥлгердім», 

- деді. (Ш. Уҽлиханов. Таңдамалы шығармалары. – Алматы, 1958 жыл. 125-126 беттер.)  

Қазіргі тарихи романдарда Елшібек есімі аталып, оның батырлық істері айтылып 

жҥргенімен, Ш. Уҽлиханов жазып қалдырған бҧл дерек пайдаланыла бермейтін. 

І. Есенберлиннің «Кҿшпенділерінде» Елшібек батырдың бҧқарашыл, ерлік істері Сауран 

бекінісін жоңғар шапқыншыларынан қорғау ҥстінде суреттеледі, одан ҽрі қарай осы тарихи 

адам туралы дҽнеңе айтылмайтын. Елшібектің Сауранды қорғауда кҿрсеткен ерлігі мен 

Ш. Уҽлихановтың дерегін ҧштастыра білген жағдайда, батырдың образы болыса, ашыла 

тҥскен болар еді. Ал С. Сматаевтың «Елім-ай» романында аталған деректің негізінде жаңа, 

кҿркем сурет жасалады. Деректегі кҿрініс романда мына формада беріледі.  

«Мына мергенді жою керек екен, - деп, Елшібек жайбарақат қана насыбайын ерінінің 

астына тастап жіберді. Шырт тҥкірді.  

Елшібектің астында тҥгі жылтыраған, жҥзіктің кҿзінен ҿтердей сҧлу бозжирен 

арғымақ. Аяқтарын секіре басып, орақтай мойнын қайқата иіп, тізгін жҧлқиды. Батыр 

жиренді майда желіске салып, қазіргі қиғаш кҥннің мҧнарлы сҽулесінде қҧйындатып 

билетеді. Ат тҧяғы қиыршық тасты кҥреп лақтырғандай... Жирен тап бір қанатты қҧстай 

бауырлай ҧшып, обаға дем арасында жетіп-ақ барды. Алмас қылыш кҥнге шағылысып жарқ-

жҧрқ етті. Мерген жалп етіп жер қапты...».  ( Елім-ай», екінші кітап 395-396 беттер.)  

Елшібек батырдың осы ерлігіне ҧқсас бір оқиға Ҽ. Кекілбаевтың  «Ҥркер» романында 

басқа формада беріледі. Бҧл жерде жоңғар мергені, қазақ қолын қылтадан атып, қалт 

еткізбей, кідіртіп қояды. Жоғарыда берілген Ш. Уҽлихановтың дерегінің ізімен автор бҧл 

кҿріністі қалмақ, мергенінің ой тізбегімен жарыстыра, қабаттастыра отырып суреттейді. 

«Сол екі ортада... қазақтар жағынан бір сылаң кҥрең атты іпықты да, ҿткелге қарай беттеді. 

Сҥліктей сҧлу кҥрең сауырында кҥлің-кҥлің кҥн нҧры ойнап, билей басады... Сол екі ортада 

кҥрең мінген қазақтың тақау кеп лақтырған селбесі қақ жҥректен қадала кеткені» («Ҥркер», 

94-бет).  

Жазушының суреттемесі Ш. Уҽлиханов дерегіне ҿте жақын екені рас. Алайда 

Ҽ. Кекілбаев пайдаланып отырған оқиға желісі айна-қатесіз осы деудің реті жоқ. Оның 

ҥстіне «Ҥркерде» аталған оқиғаның жалпы сипаты да, оның жҥйесі де мҥлде басқа.  

Болған істің мҽнісін сҧрағанда С. Сматаев романында Елшібек батыр мынаны айтады: 

«Мына менің жиреніме қызықпас кҿз барма? Бҧдан сҧлу ат кҿрдің бе? Ойрат... мені 

жақындата барып, атып тастап, атымды тез олжалағасы келді. Ал, менің ойым бойынша, ол 

білтесіне от қойып, мені біраз тосып отырады. Оған дейін білтесі кҥйеленіп, қорамасы дер 

кезінде от алмайды. Сол кезде, мен де тірі жанмын, оның ҥстіне жиренім де ҧшқыр, бір 

амалын жасап ҥлгеремін. Ҽне солай болды да шықты» («Елім-ай», екінші кітап, 396-397 

беттер). «Ҥркер» романында Ҽбілқайыр «Кҥлің кҥреңдей жануарға қыл жалаулы қалмақ пен 

қазақтың қызықпай қалуы мҥмкін емес қой. Қарсы алдыңда ойқастай басып келе жатқан 

сҽйгҥлікке аузының суы қҧрып тҧрған сҧқты кҿз мергеннің мылтығы суынғанша алдарқата 

тҧрайын, суынғасын қорам мылтықтың пілтесі қапелімде қайтадан от ала қоймайтыны 

белгілі, ол екі ортада мен де бір амалын табармын деп ойладым, - дейді («Ҥркер», 94-бет).  

С. Сматаев пен Ҽ. Кекілбаевтың қолданып отырған дерегінің тҥп тҿркіні бірдей 

болғанымен сол деректі игерудегі, іске асырудағы жазушылық мақсат, кҿркемдік нысаны ҽр 

басқа. «Елім-ай» романында Елшібек батыр жоғарыдағы оқиғаның тҧсында кҿзге тҥседі де, 

одан ҽрі ешқандай мҽнді іске араласпай, эпизодтық кейіпкер ретінде ҧмыт болады. Ал 

«Ҥркерде» жағдай мҥлде басқаша.  

Ҽ. Кекілбаев Ҽбілқайырдың характерін тереңнен ашып толыстыра тҥсу мақсатымен 

оның тҧсында болған, оның қатар ҥзіңгілестері я ҿзі жасады делініп жҥрген басты 

оқиғаларды іріктеп алады да оларға мҥлде басқа сипат береді. Кейіпкерінің ой-сезімі мен іс-

ҽрекетін осы оқиғалар тізбегімен жарыстыра суреттеу нҽтижесінде, жазушы оның 

характерінің тереңде жатқан, бҥлк етіп қана бҥйір тҥртіп, іле бҥкпесін ішіне алып, тына 

қалатын, баспалдап қана бас кҿтеретін зымиян қҧбылуларын мейлінше тҥбегейлі талдап, 

тыңғылықты саралауға мҥмкіншілік тапқан. Автордың бҧл тҽсілі кейіпкерге дҽйекті ҿріс, 

бағыт беріп тҧр.  

Романның сюжеттік желісін қҧрайтын оқиғалар алуан тҥрлі, кҥрделі ҽрі мол. Оның 

ҥстіне Ҽбілқайырдың айналасындағы батырлардың ҽрқайсысының атына байланысты толып 

жатқан табасын қосуды, батырлар тҧлғасын сомдай тҥсуді алдына басты да, қосалқы да 

мақсат етіп қоймаған. Жазушы тарихи оқиғаларды тек тарихи оқиға ретінде ғана баяндап ҿте 

шығудан аулақ. Автор бірінші кезекте белгілі тарихи кезең оқиғаларының жҥйесін, ағынан 

емес, солар арқылы кейіпкерлерінің психологиясын, белгілі тарихи тҧлға ретіндегі ой-пікір, 

тілек-нысаналарын, ішкі ауқымын танытуды баса қадағалайды. Тарихи оқиғалардың тҥп 

негізінде жатқан кҿкейкесті ой-мҧраттардың ерекшелігін, жеке адам мен тарих арасындағы 

қатынастың саяси-ҽлеуметтік жҽне психологиялық алғы-шарттары мен нҽтижелерінің 

сырларын танытуға ерекше кҿңіл бҿледі. Соған орай, тарихи оқиғалармен ҿзектес, тамырлас 

алуан сипаттағы саяси-ҽлеуметтік қҧбылыстар жҽне қаһармандардың іс-ҽрекеттерінің тҥп 

негізінде жатқан объективтік, субъективтік мотивтар романның тақырыптық-идеялық 

бітімінің, осылайша саяси-ҽлеуметтік мазмҧн тереңдігімен, кеңдігімен ерекшеленуі жҽне 

суреттеу жҥйесінде эпикалық тҽсілден гҿрі лирикалық, басқаша айтқанда, психологиялық 

талдаудың аналитикалық формасының басы болуы жазушы Ҽ. Кекілбаевтың қазақ 

ҽдебиетіне эпикалық болмыс-бітімі бҿлек, жаңа бір туындыны алып келгендігін кҿрсетті.  

Автор романына «саяси-психологиялық роман» деп ат береді. Бҧл анықтама-

терминнің алғашқы сыңары (саяси) шығарманың мазмҧнына қатысты, ал екінші сыңары 

(психологиялық) формасын лайықты таңдалған болу керек. Шығармада негізгі тақырып пен 

идеяны толықтырып тҧрған басқа да кҿптеген қосалқы тақырып, қосымша идеялар бар. 

Олардың біразы тҧрмыс-салт, ҽдет-ғҧрып, сипатындағы оқиғаларға негізделеді, біразы кҽсіп, 

шарушылық ҿмір шындықтарынан туындап жатады. Дегенмен солардың бҽрі басты бір ғана 

тақырыптық-идеялық арнада тоғысады да, бҿліп-жаруға келмейтін кҥрделі бірбҥтін 

қҧбылысқа айналады. Мҧның ҿзі шығарманың жанрлық болмысын айқындай, даралай 

тҥскен.  

«Ҥркердің» келіскен кҿркемдік жаратылысын анықтап тҧрған суреткерлік 

компоненттердің қатарында автордың портрет жасау шеберлігінің алатын орны да ерекше. 

Автордың бҧл орайдағы табыстары Ҽбілқайырдың портретін жасау тҽсілдерінен 

аңғарылады. Мына штрихтарға кҿңіл бҿлейік: «Мҿлт қара сақал-мҧрт қыбырсыз. Бозарыңқы 

дҥрдік еріндер бір-біріне жабысып қалғандай...».  

Мҿлт қара сақал мен бозарыңқы дҥрдік еріндер ҿзінше, ҿз бетімен қимыл қозғалыс 

жасап қалатындай ҽсер қалдырады.  

«Тіп-тіке қарайтын дҿңгелек жҥз, сыз қабақ ақ, сҧр кісінің бет алды тҧнған сабыр. 

Шығыңқы шықшыт сҥйек пен шытыныңқы қабақтар ғана іште жатқан шытырман ойлардан 

нышан байқатқандай.  

Ақ сҧр кісі (...) қабағын шытынды... 

Ақ сҧр кісі (...) сояу кірпіктерін кілгірте жҧмып, ойға шомды» («Ҥркер», 5-6 беттер).  

Келтірілген ҥзінділерде жазушылық суреттеу кейіптеуге ҧштасады. Оның ҥстіне 

жазушы кейіпкерінің бет жҥзіндегі ерекше белгі-нышандарды дҥркін-дҥркін баса кҿрсету 

арқылы оның характеріне тҽн кейбір психологиялық қасиеттерге бағдар сілтейді де, одан 

ҽріде біртіндеп кейіпкердің психологиясын тереңдеп ашуға ойысады. Романда, осылай, 

кейіпкердің сыртқы келбеті, ҽрекеті мен ой-сезімі бірбҥгін кҥрделі процесс қалпында 

беріледі. Психологиялық талдаудың динамикалық (эпикалық) жҽне аналитикалық 

(лирикалық) формаларын шебер ҧластыру нҽтижесінде басты қаһарманның характері жан-

жақты, толық ашылады.  

Романның соңында Ҽбілқайырдың мынандай ойы беріледі:  

«...істің оңға басайын дегені шығар Қҧдай мынау бейшара жҧрттың кҥнде кҿлдеткен 

кҿз жасын  кҿрейін дегені шығар. Бҧл осынша азап, осынша тауқыметті тек бір басының 

бағы ҥшін тартып жҥр ме? Елі ҥшін, халқы ҥшін де ҿліп-ҿшіп жҥрген жоқ па? Еліне не керек, 

не қардар екенін бір кісі білсе, осы-ақ білер. Сол білгендігінен де осындай тҽуекелге мінбеп 

пе, еді? Қоянның қҧйрығындай кҥнде қыпықтап отырғаннан обал-сауабыңды біреуге артып, 

тыныш отырғанды жҿн кҿрмеп пе еді?» (58-бет).  

Бірінші роман ханның маңдай алдынан ҽлсіз бозаңытып кҿтеріліп келе жатқан топ 

ҥркер жарығындай ел ҥмітіне, баянды болашаққа бастайтын тілегіне талпынған кҿңілде ҥміт 

шырағының маздап жануымен аяқталады.  

Саяси-психологиялық роман жазу саясат туралы жазу ғана емес. Ел басында отырған 

адамның саяси іс-ҽрекеті терең парасаттылықпен ҥйлескенде ғана ол ҿз заманының бірден 

бір биік мҧратының шырақшысы бола алады. Жазушы бас кейіпкерін осы биікке дейін 

кҿтеріп суреттеген. Мҧның бҽрі айналып келгенде, жазушының ҿз нысанасының мҽнділігіне, 

концепция  тереңдігіне байланысты топшыланып, жҥзеге асатын нҽрсе.  

Жазушы ҿзінің ойлау парасаты мен суреткерлік шеберлігі жоғары деңгейде 

тоғысқанда ғана, дҽуір талабына лайықты келіскен шығарма жасалуы мҥмкін, сонда ғана 

тарихи шындық пен жазушы қиялдауы арасында жарасым орнайды, шығарманың тарихи 

негізі айқындалып, маңыз-мҽні арта тҥседі. «Ҥркер» біздіңше, осы санаттағы шығарма болып 

табылады.  

Ҽ. Кекілбаевтың кҿркем шығармаларында тҥс кҿрмейтін кейіпкер кемде-кем. Жҽне 

олардың бҽрі де шығарманың сюжеттік-композициялық қҧрылымын қолынан шығармайтын 

идеялық-эстетикалық қҧндылықтың қазығы бола білетін, бҥкіл туындының кҿркемдік 

дҽрежесін биік деңгейге жеткізетін бірден-бір кҿркемдік бейнелеу қҧралы болып табылады. 

Ҽбіш Кекілбаев ҿз шығармаларында аңыз-ҽңгімелердегі бір ғана қарапайым оқиғаны 

(детальды) тілге тиек етеді де, соны ҥлкен драмалық-трагедиялық коллизиялар дҽрежесіне 

кҿтеріп, рухани ҽлемдегі, адам санасындағы психологиялық, ҽлеуметтік, этикалық, 

моральдық ҿзгеріс-қозғалыстар арқылы шебер береді. Детальға ҥлкен мҽн беретін суреткер 


